
GOUVENE CUOMO FELISITE SENK OTEL ETA NEW YORK KI GENYEN PRI CHWA LEKTE CONDE NAST
TRAVELER YO

Senk Otel te Seleksyone pamii “20 Meyeé Otél nan rejyon Nodes la”

Gouvene Andrew M. Cuomo te felisite jodi a senk otél Eta New York ki te seleksyone nan Pri Chwa Lekté
Conde Nast Traveler yo nan kategori “20 Meye Otél Rizot nan rejyon Nodeés la”. Se lekté piblikasyon an
ki chwazi chak ane meye yo pami yon pil ak paket kategori tankou meye otél, zile, vil, kwazye, ak avyon.

“Pri Chwa Lekté Conde Nast Traveler yo ane sa montre vwayaje ki renmen fé dekouvét ap chwazi rejyon
No Eta New York kom meye destinasyon pou rete epi pase vakans,” te deklare Gouvené Cuomo.
“Rekonesans mondyal sa yo bay lojman nan Adirondacks yo ak Catskills yo byen merite, epi sa pral ede
kenbe dinamik n ap ponpe nan sekte touris eta a. Nou vle vizité vini New York epi fé esperyans tou sa
nou gen pou ofri. Kidonk fe malét ou, rezéve yon chanm nan youn nan oteél estraodiné nou yo epi vizite
Empire State la.”

Men lis gayan Pri Chwa Lekteé Eta New York yo:

¢ Mirror Lake Inn Resort and Spa, Lake Placid, The Adirondacks
¢ Lake Placid Lodge, Lake Placid, The Adirondacks

* Mohonk Mountain House, New Paltz, The Catskills

¢ Whiteface Lodge, Lake Placid, The Adirondacks

¢ The Sagamore, Lake George, The Adirondacks

Ak 11 rejyon diferan pou pase vakans, Eta New York ofri vizité ak rezidan yon pakét aktivite ak sit pou
vizite ak nouvo esperyans tou. Depi nan atraksyon orijinal, ti vil ak stil ansyen, sit istorik ak bél plaj rive
nan yon pil ak paket aktivite anplenng, festival ak gwo evenman pandan tout lane, Empire State la se
destinasyon pou tou sa ki gen pou we ak vwayaj.

Depi I li pran fonksyon, Gouvéneé Cuomo lanse yon seri inisyativ pou sipote touris nan tout eta a, san
bliye nouvo kanpay maketing ak piblisite pou montre anpil atou ak atraksyon Eta New York genyen.

Antanke senkyem sekte ki anplwaye plis moun nan New York, touris te sipote 714.222 djob epi te jenere
$17,39 milya nan salé nan lane 2012. Nan sél ane 2011 lan, Empire State la te resevwa yon total 202
milyon vizité, yon ogmantasyon 8,3% depi ane anvan an, ak 76,2 milyon vizité nan nwit.

Pou konstwi sou sike sa yo epi kontinye devlope touris ak kreye dyob, Gouvéné a te anonse tou lotre jou
anpil nouvo inisyativ pou mete pwojekte sou bote natirel ak aktivite lwazi Eta a epi pou atire vizité nan

rejyon no New York, ak tou Market NY ak Taste NY pou fe pwomosyon pwodi “made in New York”.

Pou jwenn plis enfomasyon sou Eta New York, ale sou www.iloveny.com.

